
ӘОЖ 004.4 

ҚОЛДАНУ АЯСЫ 

 

Асанбай Мақпал Болатқызы 

Л.Н.Гумилев атындағы ЕҰУ, Ақпараттық технологиялар факультеті,  

Информатика кафедрасының 4 курс студенті, Астана, Қазақстан 

Ғылыми жетекшісі     А.Х. Давлетова. 

 

«Ақпараттық-коммуникативтік технологиялар (АКТ)» – жеке тұлғаға ғылыми 

ұғымдарды түсіндіруді және олардың қабылдауын, түсінуін жеңілдетуге мүмкіндік беретін 

маңызды жүйе. Дамыған елдердің білім орындарында информатика пәнін ғана емес, 

сонымен қатар жаратылыстану ғылымдарының пәндерін де оқыту барысында заманауи 

техникалар мен технологияларды пайдалана отырып, сабақ ӛткізіледі.  Елімізде білімнің 

жаңа реформалары жүзеге асып, мектептерде он екі жылдық оқу жүйесімен қатар, заманауи 

техникаларды пайдалана отырып жүргізілетін оқыту технологиялары жасалуда. Сол 

себептен орта білім беру мекемелерінде пәндерді Ақпараттық-коммуникативтік  технология 

негізінде құру ӛте ӛзекті мәселелердің бірі болып отыр[1]. 

АКТ мақсаты оқу-әдістемелік және электронды кешендер құру, жалпы компьютерлік 

желілерді, инновациялық әдістерді пайдалана отырып бағдарламалық сайттар, құралдар 

жасау және оқушының ӛздігінен қосымша білім алуын қамтамасыз ету. 

АКТ құралдары деп – микропроцессорлық және жаңа АКТ негізінде қызмет 

атқаратын, ақпаратты таратудың жаңа құралдары мен жүйелері, ақпаратты жинақтау мен 

олардың қорын жасау, сақтау мен ӛңдеу, оларды жан - жақты таратуды, одан қалды 

компьютерлік жүйелердің ақпараттар қорына енуді қамтамасыз ете алатын программалық, 

программалық - аппараттық және техникалық құралдар мен құрылымдарды айтамыз[2]. 

Еліміздің білім ордаларында саласындағы кӛп қолданыста жүрген АКТ құралдарына 

интерактивті тақта, мультимедия,интернет кеңістігі, электронды оқулық. 

Оқу үрдісінің тиімділігі келесі кезеңдерде арта түседі:  

 бір қалыптылықты пайдаланбау, деңгейлер бойынша (білу, пайдалану, қолдану) 
оқушылар әрекетін ауыстырып отыру; 

 баланың ойлау (зерделеу) қабілетін дамытуға бағытталу, яғни елестету, салыстыру, 
байқағыштық жалпыдан негізгіні айыра алу, ұқсастықты табу қасиеттерін дамыту; 

 компьютерлік технологияны пайдалана отырып дарынды, орташа және үлгерімі 
тӛмен оқушыға сабақты ойдағыдай меңгеруіне мүмкіндік туғызу; 

 оқушының есте сақтау қабілетін ескеру (жедел, қысқа мерзімді және ұзақ уақыттық 
есте сақтау). 

 
1-сурет  Оқытудағы Ақпараттық-коммуникативтік  технология 

 

Жаңа АКТ - ны сабақта пайдаланудың тиімділігі(1-сурет): 

 Оқушының еркін ойлауына мүмкіндік береді; 

 Ақыл - ойын дамытады; 

 Шығармашылық белсендігін арттырады; 

 Ұжымдық іс - әрекетке тәрбиелейді; 

 Тіл байлығын жетілдіреді; 

 Жан - жақты ізденушілігін арттырады. 

Ақпараттық-коммуникативтік технологияның негізгі мақсаты – оқушыны қазіргі 

қоғам сұранысына сай, ӛзінің ӛмірлік іс-әрекетінде дербес компьютердің құралдарын қажетті 

деңгейде пайдаланатын жан-жақты дара тұлға ретінде тәрбиелеу. Білім беруде ақпараттық-

коммуникативтік технологияларды пайдалану мен оқушылардың құзіреттілігін 

қалыптастыру, қазіргі заман талабына сай ақпараттық-коммуникативтік  технологияларды, 

электрондық оқулықтарды және Интернет ресурстарды пайдалану оқушының білім беру 

үрдісінде шығармашылық қабілетін дамытуға мүмкіндік береді. Ақпараттық-

коммуникациялық технологиялардысабақта пайдалану кезінде оқушылар бұрын алған 

білімдерін кеңейтіп, ӛз бетімен шығармашылық тапсырмалар орындайды. Сонымен қатар 

АКТ құралдарымен жұмыс істеу барысында мектеп оқушыларының оқуға, білім алуға деген 

ұмтылысының артуы АКТ құралдарымен жұмыс істей алу жаңалығымен ғана емес, сонымен 

берілетін оқу тапсырмаларын қиындық деңгейі бойынша реттей алу мүмкіндігінен, 

тапсырманың дұрыс нәтижесі үшін марапаттай алу қызметінен де байқалады[3].  

Заманауи ақпараттық-коммуникативтік технологиялар құралдарымен жұмыс істеу 

оқушыларды ұқыптылыққа, нақтылыққа, берілген тапсырмалардың нәтижелі орындалуына, 

басты мәселеге назар аудара білуге баулиды, сондай-ақ,  АКТ құралдарымен жұмыс істеу 

барысында оқушылардың ӛзінің жеке іс-әрекетін дұрыс жоспарлауға, дұрыс шешім 

қабылдай алуға тәрбиелейді. 

